
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭৬ )



১৭২৭ খৃষ্টাব্দে ৪৪ বৎসর বয়ঃক্রম কালে কালগ্রাসে পতিত হন। তদীয় মৃত্যু সংবাদ শ্রবণে রাজ্যের সমস্ত প্রজা অসীম শোক সাগরে নিমগ্ন হইয়াছিল।

 যিনি জন্মাবধি পর্ণ কুটিরে বাস করিয়া আসিতেছিলেন, যাঁহাকে শৈশব কালাবধি উদরান্নের নিমিত্ত লালাইত হইয়া বেড়াইতে হইয়াছিল, যিনি কেবল যৎসামান্য আয়ের দ্বারা জীবিকা নির্ব্বাহ করিতেন, এক্ষণে সৌভাগ্য ক্রমে তিনি এক বিশাল রাজ্যের অধীশ্বরী হইয়া প্রতিদিন অগণ্য দীন জনের যথেষ্ট আহার যোজনা করিতে লাগিলেন। তাঁহার এরূপ উন্নত অবস্থার কারণ কেবল ধার্ম্মিকতা ও সুশীলতা। যদিও তিনি মনুষ্য জীবনের যাবতীয় সুখ—সমৃদ্ধির অধিকারিণী হইয়া ছিলেন, কিন্তু কখন আপনাকে আত্মশ্লাঘা দোষে দূষিত করেন নাই, পূর্ব্বের ন্যায় সর্ব্বদা, আপনাকে সামান্য জ্ঞান করিয়া তিনি সাধারণের সহিত আলাপ পরিচয় করিতেন। “অহঙ্কার, ধন ও উচ্চপদের অনুগামী” এই কথাটা তাঁহার পক্ষে অকিঞ্চিৎকর হইয়াছিল। সিংহাসন আরোহণের পূর্ব্বে তিনি যে সকল সদ্গুণের অধিকারিণী ছিলেন তাঁহার অবস্থা পরিবর্ত্তনের সহিত কখন সেই সকল গুণের বৈলক্ষণ্য দৃষ্ট হয় নাই; ফলতঃ তাহারা আজন্মকাল চিরসহচর থাকিয়া তাঁহার দেহের সহিত বিলুপ্ত হইয়াছিল।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৫৯টার সময়, ১৪ এপ্রিল ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

